
Stine Egede  
Inuit Ataqatigiit sinnerlugit Inatsisartunut ilaasortaq  

§ 37 naapertorlugu apeqqutip 87/2020-p akineqarnera  
 

Asasara Stine Egede 

 
Inatsisartut suleriaasianni § 37 imm. 1 naapertorlugu apeqqutit tulliuttut 

Naalakkersuisunut nassiuppatit. Apeqqutitit uannit akineqartussanngorlugit 

innersuunneqarput. Apeqqutit ataani uteqqinneqarlutillu akineqarput.   
§ 37 naapertorlugu apeqqutinik akissutissanik suliaqarnermut atatillugu Aalisarnermut, 

Piniarnermut Nunalerinermullu Naalakkersuisoqarfimmit, Inuussutissarsiornermut, 

Nukissiuuteqarnermut, Ilisimatusarnermut Suliffeqarnermullu Naalakkersuisoqarfimmit 

akissutinik aallertoqarpoq. 

 

 

1. Kalaallit peqqissartut angerlarsimaffianni atuisunit puisip neqaa qanoq 

annertutigisoq ukiumut pisariaqartinneqarpa? 

Akissut: 

Paasissutissiissutigineqarsinnaavoq, Kalaallit Peqqissartut Angerlarsimaffiat (KPA) 

kalaallit nerisassaataannik Kalaallit Nunaanni tunisassiortumeersunik ilaatigut puisit 

neqaannik ilaqartunik qanittumi tigusaqarmat.  Taamaalilluni periarfissaqartoqartillugu 

KPA tunisassiortumiit pissarsinissaq puisit neqaannik pisisinnaavoq.  

Ullormi pineqartumi najugaqartut qanoq amerlatiginerat apeqqutaalluni kalaaliminernik 

kissartunik nerinissamut ataatsimut neqit 15 aamma 30 kiilut akornanniittut 

atorneqartassasut nalilerneqarpoq.  

KPA-mi kalaallit tunisassiaasa nerisassaataasalu qanoq atorneqartiginerannut 

misissuinermi takuneqarsinnaavoq kalaallit tunisassiaannik nerisassaataannillu sapaatip 

akunneranut ataasiarluni/arfineq-marloriarluni sassaallertoqartassasoq najugaqartut 

kissaatigigaat.  Najugaqartut nerisat allanngorartuunissaannik kissaateqarput, 

taamaammallu ukiumut qanorpiaq pisariaqartitsineq annertutiginersoq 

oqaatigiuminaalluni.  

Naak inatsisitigut atugassarititat kalaallit tunisassiaannik nerisassaannillu 

eqqussiniarnermut killilersuinernik kinguneqartaraluartut KPA-mi najugaqartut akornanni 

nerisassanut ataatsimut naammagisimaarinnittoqarmat paasissutissiissutigineqassaaq.  

 

2. Naalakkersuisut Kalaallit peqqissartut angerlarsimaffianni puisip 

neqitortarnissamik tapersersuerusussuseqarpat? 

Akissut: 

Naalakkersuisut inatsisitigut aningaasaqarnikkullu killiliussat KPA-mit malinneqartussat 

iluanni kalaallit tunisassiaannik nerisassaannillu atuinerup annertusarnissaanut sulineq 

tapersersorpaat.  Naalakkersuisut KPA-ata kalaallit tunisassiaannik nerisassaannillu 

nassiussisarnerit annertusarnissaannut sulineranut peqatigitillugu tatiginnipput, takuuk 

"Kalaallit Peqqissartut Angerlarsimaffianni kalaallit tunisassiaannik nerisassaannillu 

atuinerup qanoq ilillugu annertusarsinnaaneranut, qanorlu iliorluni kalaallit nerisassaa 

najugaqartunut mamarnerulersinnaanerannut misissuineq".   

 

3. Kalaallit peqqissartut angerlarsimaffiannut puisit neqaanik  

pilersuisoqassappat suut piumasaqaatit eqquutsissimallugit 

qulakkeeqqaarneqassappat? 

Akissut: 

Aalisarnermut, Piniarnermut Nunalerinermullu Naalakkersuisoqarfimmiit akissutissamut 

ilanngussassanik noqqaassuteqartoqarsimavoq, taakkulu imannak allapput:  

"Suliffeqarfik nerisassamut pineqartumut avammut nioqquteqarnissamut 

Fødevarestyrelsenimit (FVST) aatsaat akuerineqarsimappat nerisassanik Kalaallit 

Nunaanniit Danmarkimut eqqussuinissaq aallaaviatigut inerteqqutaasussaanngilaq.  

Tamatumani ilaatigut pineqarput tuttut, umimmaat puisillu neqaat.  Ilanngullugu 

nerisassatut tunisassianik puisineersunik tuniniaaneq aallaaviatigut Kalaallit Nunaata 

Inuit pillugit Isumaqatigiissutaat naapertorlugu iluanaarniutigineqartussaanngilaq.  

FVST assersuutigalugu nioqqutissanut taaneqartunut peqqissartut angerlarsimaffiinut 

malittarisassanik atuinnginnissamik eqqussisimavoq, takuuk danskit uumasunik 

nakkutilliinermut nalunaarutaanni § 41.  

Taamatut eqqussisoqarnerani piumasarineqarpoq kalaallit suliffeqarfiutaata Kalaallit 

Nunaanni tuniniaavinni nerisassanik tuniniaanissamut akuerineqarsimanissaa.  

Nerisassarlu Kalaallit Nunaanni tuniniaavinni tunineqarsinnaanngippat assersuutigalugu 

Danmarkimi peqqissartut angerlarsimaffianut nerisassamik tuniniaanissaq aamma 

ajornassaaq.  

Suliffeqarfiit nerisassiortartut Kalaallit Nunaanni tuniniaavinni tunisaqarsinnaanerisa 

akuerineqasimanissaannut piumasaqarnermi peqqissartut angerlarsimaffiinut nerisassat 

nerisassat isumannaatsuunissaannut/nerisassat eqqiluitsuunissaannut pissutsit 

oqartussaasunit misissorneqaqqaartinnatik eqqussorneqannginnissaat ilaatigut 

qulakkeerniarneqarpoq." 

 

4. Piumasaqaataasimasussat anguniarlugit Naalakkersuisut qanoq 

iliorniarpat? 

Akissut: 

Uumasunik misissuisarnermut nalunaarummi § 41-mi malittarisassanik atuinnginnissaq 

aqqutigalugu assersuutigalugu KPA-nut nerisassanik avammut nioqquteqarsinnaaneq 

tunisaqarsinnaanerlu periarfissaareerput.  Apeqqut 3-mut akissut itisiliiffiusoq takuuk.  

 

5. Naalakkersuisut Kalaallit peqqissartut angerlarsimaffianni peqqissartut 

puisip neqitorsinnaaleqqinnissaannik aqqutissiuunniarlugit 

periusissiorsimappat? 

Akissut: 

Soorlu apeqqut 1-ip akineqarnerani takuneqarsinnaasoq nerisassanik ilaatigut puisinik 

imaqartunik kalaallit tunisassiortuaneersunik KPA-t qanittumi tigusaqarsimavoq.  KPA 

taamaalilluni periarfissaqarpat puisit neqaannik kalaallit tunisassiortuaneersunik 

pisisinnaavoq.  Apeqqut 3-mut akissut itisiliiffiusoq takuuk.  

a. Naamiuppat; Piffissaq ungasinngitsoq isigalugu 

piviusunngortitsinissamik anguniagalimmik Naalakkersuisut 

periusissiussamaarpat? 

 

6. Neqi A/S-i savat, savaaqqat nersussuillu tunisaanerisa saniatigut sumut 

atorneqartarpa? 

Akissut: 

Aalisarnermut, Piniarnermut Nunalerinermullu Naalakkersuisoqarfimmiit akissutissamut 

ilanngussassanik noqqaassuteqartoqarsimavoq, taakkulu imannak allapput:  

"Suliffeqarfimmut akuersissummi savat, savaaqqat, nersussuit tuttullu neqaat kisimik 

ilaapput.  Puisit uumasullu imarmiut miluumasut allat akuersissummi ilaanngillat." 

Akissummut Inuussutissarsiornermut Suliffeqarnermullu Naalakkersuisoqarfimmit 

ilanngussamik aallertoqarpoq, taakku allapput: 

”Inuussutissarsiornermut Suliffeqarnermullu Naalakkersuisoqarfik Neqi A/S-imit 

ilanngussamik aallerpoq, taakku paasissutissiissutigaat,  naatsiianik aamma tuttup 

neqaanik pisisarlutik, taakku poortorneqartarput pitsanngorsarneqartarput 

sinerissamullu tamarmut tunisassiarineqartarlutik. Tamatuma saniatigut Neqi A/S-ip 

pilersaarutigaa, siunissami umimmaap neqaanik pisisarnissaq, pitsanngorsagassatut 

sinerissamilu tuniniagassatut.” 

7. Neqi A/S-i ukiup ilaa, piffissami aaliangersimasumi, tassalu 

nalinginnaasumik tunisassiornerup avataatigut, puisip neqaanik 

tunisassiornermik aallutaqarniarluni pilersaaruteqarpa? 

Akissut: 

 

Akissummut Inuussutissarsiornermut Suliffeqarnermullu Naalakkersuisoqarfimmit 

ilanngussamik aallertoqarpoq, taakku allapput: 

” Inuussutissarsiornermut Suliffeqarnermullu Naalakkersuisoqarfik Neqi A/S-imit 

ilanngussamik aallerpoq, taakku paasissutissiissutigaat, suliniut taamaattoq 

maannakkuugallartoq pingaarnertut sulissutigineqarpoq. Taamaattumik akissuteqaat 

pilersaarutinik piviusunik imaqarsinnaanngilaq.” 

a. Naamiuppat; Naalakkersuisut kaammattuinissaminnut 

pilersaarpat? 

Akissut: 

Neqi A/S aktiaateqarluni ingerlatseqatigiiffiuvoq aammalu Naalakkersuisut 

taakkua tunisassioriaasiat pilersaarutaallu oqaaseqarfigisinnaanngilaat. 

Naalakkersuisut kajumissaarutigaat, ilaasortap nammineq Neqi A/S 

attavigissagaa apeqqutip akissuteqartinnissaanut.  

 

8. Neqi A/S-i tunisassioriaatsinik allanik sunik pilersaaruteqarpa? 

Akissut: 

Akissummut Inuussutissarsiornermut Suliffeqarnermullu Naalakkersuisoqarfimmit 

ilanngussamik aallertoqarpoq, taakku allapput: 

” Inuussutissarsiornermut Suliffeqarnermullu Naalakkersuisoqarfik Neqi A/S-imit 

ilanngussamik aallerpoq, taakku paasissutissiissutigaat, nioqqutissat pisiareriikkat 

aallaavigalugit pitsanngorsaanissamut suliniutinnik allanik sulissuteqartoqartoq, 

nioqqutissiarineqartussanik sineriammilu tuniniarneqartussanik. Ilanngullugu Neqi A/S-ip 

paasissutissiissutigaa, nioqqutissanik ineriartortitsineq annertuumik 

pingaarnersiorneqartoq.” 

 

9. Inuili peqatigalugu, Neqi A/S puisip neqaata atorluarneqarsinnaaneranik 

aallutaqarpa, pilersaaruteqarpaluunniit? 

Akissut: 

Akissummut Inuussutissarsiornermut Suliffeqarnermullu Naalakkersuisoqarfimmit 

ilanngussamik aallertoqarpoq, taakku allapput: 

” Inuussutissarsiornermut Suliffeqarnermullu Naalakkersuisoqarfik Neqi A/S-imit 

ilanngussamik aallerpoq, taakku paasissutissiissutigaat, suliniutinik aalajangersimasunik 

suli nassuiaasoqanngitsoq, kisianni siunissami puisip neqaanik 

nioqqutissiortarsinnaaneq pillugu oqallisiginninnerni ilanngunneqassasoq.” 

 

10. Neqi A/S-i piffissap ilaani puisinut tunisassiornermik 

ingerlataqalissagaluarpat atortutigut allannguigallartariaqartassappat, 

tamanna qanoq akeqassava? 

Akissut: 

Aalisarnermut, Piniarnermut Nunalerinermullu Naalakkersuisoqarfimmiit akissutissamut 

ilanngussassanik noqqaassuteqartoqarsimavoq, taakkulu imannak allapput:  

"Neqi A/S-ip puisit neqaannik tunisassiorluni sammisani amerlerusussappagit 

suleriaasissanut pisariaqartinneqartunut aamma suleriaatsinut attuumassutilinnut 

nammineerluni misissuisarnissat nutarteriffiginissaannut tunngatillugu pingaartutigut 

allannguisoqarnissaa pisariaqassaaq.  

Maskiinat tungaasigut allanngortitsinissaq qanoq pisariaqartiginersoq nioqqutissap 

naammasseriikkap qanoq suliarineqarsimanera apeqqutaassaaq.  Imaassinnaavoq 

illuutinut tunngatillugu annertuumik aningaasaliisoqarnissaa pisariaqalissasoq, tassami 

nioqqutissat imaani miluumasuneersut nioqqutissanit allanit avissaartillugit 

toqqortarineqartussaammata." 

Akissummut Inuussutissarsiornermut Suliffeqarnermullu Naalakkersuisoqarfimmit 

ilanngussamik aallertoqarpoq, taakku allapput: 

” Inuussutissarsiornermut Suliffeqarnermullu Naalakkersuisoqarfik Neqi A/S-imit 

ilanngussamik aallerpoq, taakku paasissutissiissutigaat, maannakkorpiaq puisip 

neqaanik nioqqutissiornermi aningaasartuutit qanoq annertutiginissaat pillugu 

apeqqummik akisisussamik misissuinermik suliaqartoqarnikuunngitsoq.” 

 

Med venlig hilsen 

Inussiarnersumik inuulluaqqusillunga 

 

 

Anna Wangenheim 


